
Abstract  

Owing to the long-standing literary relationship between Kurdish and Persian literature and the 
profound influence of Persian literature on the Kurdish literary tradition, a number of literary 
styles and stylistic conventions that flourished in Persian literature were adopted into Kurdish 
literature and became evident in the works of Kurdish poets. This study, entitled " The 
Manifestation of the Iraqi Style in Wafayi's Kurdish Poetry," seeks to examine the 
manifestations of the Iraqi Style in Wafayi's poetry. To achieve this objective, the study employs 
a descriptive-analytical approach. It attempts to highlight the most prominent characteristics 
of this style in Kurdish ghazals as employed by the poet. In conclusion, we find that Wafai is a 
follower of the Iraqi style, and that the characteristics of this style are clearly reflected in his 
poetry, from linguistic, intellectual, and literary perspectives 
 
Keyword:  Iraqi Style; Literary Style; Linguistic Characteristics; Literary Characteristics; 
Intellectual Characteristics; Wafayi. 

ەفاییدا و   ییەکانی کورد   یعرە ش   ە ل   ێراقی ع   ەبكی س   ڕەنگدانەوەی   
 

 2ێن حس ێخ د.کاظم ش – 1یصوف انور مام  ەر. هونی م.

 رێمی كوردستان، عێراقزانكۆی سۆران، سۆران، هه 21،

 

 پوختە 

ئەدەبی  ئەلە        لەنێوان  پەیوەندییەی  ئەو  ئەو  نجامی  و  هەبووە  فارسیدا  ئەدەبی  و  کوردی 

کاریگەرییەی ئەدەبی فارسی لەسەر ئەدەبی کوردی دروستیکردووە، وای کردووە ئەو شێواز و 

لە   ڕەنگدانەوەیان  و  کوردی  ئەدەبی  نێو  بگوازرێنەوە  باوبوون  فارسیدا  ئەدەبی  لە  ستایلانەی 

)ڕەنگدانەوەی سەبکی عێراقی    شیعری شاعیرەکان هەبێت. ئەم توێژینەوەیەش کە بە ناونیشانی 

وەفاییدا(یە، ئامانج لێی نیشاندانی سەبکی عێراقییە لە شیعرەکانی وەفاییدا،  کوردییەکانی    لە شیعرە

مەبەستەش پێڕەوی لە ڕێبازی )وەسفی ــ شیکاری( کراوە و تیایدا هەوڵدراوە هەریەکە  بۆ ئەم  

لە غەزەلە کوردییەکانی تایبەتمەندییەکانی ئەم سەبکە  کۆتایی دا    لە   شاعیردا بخرێنەڕوو و   لە 

رانی سەبکی عێراقی و تایبەتمەندییەکانی  اکە وەفایی یەکێکە لە پێڕەوکگەیشتین بەو ئەنجامەی،  

سەبکە ئەدەبی(  ئەم  و  هزری  و  زمانەوانی  ڕووی)  شیعرەکانی    لە  لە  ڕوونی  بە  زۆر 

 ڕەنگیانداوەتەوە. 

عێراقی،  سەرەکییەکانوشە   سەبکی  شێواز،  ئەدەبی،  :  تایبەتمەندیی  زمانی،  تایبەتمەندیی 

 تایبەتمەندیی هزری، وەفایی

 : پێشەكی . ١

گومان لەوەدانییە کە ئەدەبی فارسی کاریگەرییەکی بەرچاوی لەسەر ئەدەبی کوردیدا هەبووە،     

باوبوون،  فارسیدا  ئەدەبی  لە  شێوازانەی  و  ستایل  ئەو  کردووە  وای  کاریگەرییەش  ئەم 

ئەدەبی کوردی و ڕەنگدانەوەیان لە شیعری شاعیرانی کلاسیکی کوردیدا هەبێت.    نێو بگوازرێنەوە  

فارسی  كۆنی  سێ   ش ئەدەبی  سەر  هندی(دا    بە  و  عێراقی  )خۆراسانی،  سەرەکی  سەبكی 

دابەشدەكرێت، یەكێك لە دیارترین ئەو سەبكانەی كاریگەری لەسەر شیعری كلاسیكی كوردیدا  

و   ڕەنگیداوەتەوەهەبووە  كوردیدا  كلاسیكی  شاعیرانی  شیعری  لە  سەبكی    ،تایبەتمەندییەكانی 

 عێراقییە.  

ناونیشانی توێژینەوەكە: بریتییە لە )ڕەنگدانەوەی سەبكی عێراقی لە شیعرەكانی وەفاییدا( ،  .  ٢.١

 هەوڵێكە بۆ نیشاندان و خستنەڕووی تایبەتمەندییەكانی ئەم سەبكە لە شیعرەكانی شاعیردا. 

  ، سنوور و چوارچێوەی توێژینەوەكە: تەنیا لە چوارچێوەی شیعرە كوردییەكانی شاعیردایە .  ٣.١

لە   تەنیا  شیعرییەكان  نموونە  و  بنەما  كراونەتە  غەزەلەكان  تەنیا  كوردییەكانیش  شیعرە  لە 

 غەزەلەكان وەرگیراون.  

ڕێبازی توێژینەوەكە: لەم توێژینەوەیەدا بۆ نیشاندانی تایبەتمەندییەكانی سەبكی عێراقی لە  .  ٤.١

 ڕەوكراوە.  ێڕێبازی )وەسفی ـ شیكاری( پ  ، شیعرەكانی شاعیردا

پرسیارانەی  .  ٥.١ ئەم  وەڵامدانەوەی  هەوڵی  لە  توێژینەوەیەدا  لەم  توێژینەوە:  پرسیارەکانی 

 خوارەوەدا دەبین: 

ـ ئایا سەبکی عێراقی لە شیعرەکانی وەفاییدا ڕەنگیداوەتەوە و وەفایی یەکێکە لە پێڕەوکەرانی ئەم  

 سەبکە؟. 

 ـ ئایا هەموو تایبەتمەندییەکانی ئەم سەبکە بە تەواوی لە شیعرەکانی وەفاییدا بەرجەستەبوونە؟. 

 گرنگیی توێژینەوەكە: لەم خاڵانەی خوارەوەدا بەدیاردەكەوێت:. ٦.١

شێوازی گشتی شاعیرمان بۆ دیاریدەکات، کە سەر بە شێوازی عێراقی و دواجار شێوازی    -

 شیعری کلاسیکی کوردییە. 

 شیعرەكانی شاعیرە.  ی دیاریكردنی بەشێك لە سەرچاوەی شێواز -

توێژینەوەیە    - ئەم  لەخۆدادواجار   لەخۆی  لە    خۆی  بەشێك  نیشاندەری  ببێتە  دەتوانێت 

 سەرچاوەی شێوازی شیعری كلاسیكی كوردی. 

عێراقییە لە شیعرەکانی  سەبکی    تایبەتمەندی ئامانجی توێژینەوەکە: نیشاندان و خستنەڕووی  .  ٧.١

وەفاییدا، بۆ ئەوەی شێوازی گشتی شاعیر نیشانبدرێت، لە کۆتایشدا وەک بەشێک لە سەرچاوەی  

 ێت. درشێوازی شیعرەکانی شاعیر بناسێن

ۆكی توێژینەوە: ئەم توێژینەویە بە گشتی لە دوو بەش پێكدێت، بەشی یەكەم دابەشی  ڕناوە. ٨.١

سەر دوو تەوەرە كراوە، لە تەوەرەی یەكەمدا تەنیا باس لە )چەمك و زاراوەی شێواز( كراوە،  

لە تەوەرەی دووەمدا، سەرەتا باس لە )سەبكی عێراقی و زەمینەی سەرهەڵدانی( كراوە، دواتر بە  

هەریەكە لە تایبەتمەندییە )زمانی، ئەدەبی و هزری(یەكانی سەبكی عێراقی كراوە.  جیا باس لە  

بەشی دووەم بەشی كارەكیی توێژینەوەكەیە، لەم بەشەدا سەرەتا وەكو دەروازەیەك بۆ چوونە  

بابەتەكە باس لە )پەیوەندیی وەفایی بە سەبكی عێراقی( كراوە، دواتر بە نموونەی شیعری    نێو 

وەفاییدا  تایبە شیعرەكانی  لە  عێراقی  سەبكی  هزری(یەكانی  و  ئەدەبی  )زمانی،  تمەندییە 

 خراونەتەڕوو. 

لیستی      لەگەڵ  پێیگەیشتووین،  توێژینەوەكە  لە  ئەنجامانەی  ئەو  توێژینەوەكەشدا  كۆتاییی  لە 

 تەڕوو.ە سەرچاوەكان خستوومان

 .تەوەری یەکەم: ٢

 : چەمك و زاراوەی شێواز )سەبك( . ١.٢

شێوا    وشەی  زاراوەوە  ڕووی  بیر"  زلە  سەرهەڵدانی  سەرەتای  لە  كۆنە    ە زاراوەیەكی 

لاتینییەوە هاتووە. ستیلۆس لە   -یكی ر( ی گStylusئەدەبییەكانەوە سەری هەڵداوە، لە وشەی )

كە لە كۆندا    زمانی یۆنانیدا بە ئالەتێك دەوترا یان تیغێكی مەعدەنی یان دارێك یان پارچە عاجێ 

وێنەیان  و  نووسین  پانكراو  مۆمێكی  پارچە  سەر  لە  و  دەكراو  دروست  قەڵەم  شێوەی  وەك 

د(٢٥٣٥)بهار،  "  پێدەكێشا ـ  )   .: ج  زاراوەی شێواز  بۆ  ئینگلیزیدا  زمانی  زمانی  Styleلە  لە  و   )

بە   ئێستادا  لە  كوردیشدا  زمانی  لە  بەكاردێت.  )سبك(  فارسیدا  زمانی  لە  و  )اسلوب(  عەرەبیدا 

 تایبەتی لە بواری ئەدەبدا زاراوەی )شێواز(ی بۆ بەكاردێت.  

پێناسەی      چەندین  و  بەربڵاوە  و  بەرفراوان  چەمكێكی  شێواز  چەمكیشەوە  ڕووی  لە 

كراوە،   بۆ  ئەدەب  ئەگەرجۆراوجۆری  بواری  پێناسانە  یسەرنج  دا یلە  ئەو  بۆ شێواز  هەموو  ی 

  و   خۆی لە یەكێك لە ڕوانگەكانی )نووسەر، دەق هەریەکەیان  گشتی  بە  بدەین، دەبینین    کراون

شێواز وابەستەی  و  خوێنەر(دا دەبینێتەوە، هەندێكیان لە ڕوانگەی نووسەرەوە لە شێواز دەڕوانن  

، بە هەمان شێوە هەندێكی تریشیان لە ڕوانگەی دەق و خوێنەر لە شێواز دەڕوانن  ننووسەر دەكە

ئەوەی بەشێك لە واتای شێوازمان  بۆ  و بە یەكێك لە مانەوە پەیوەستی دەكەن، ئێمەش لێرەدا  

 ڕوانگەوە چەند پێناسەیەك لە بارەی شێواز بخەینەڕوو:    ە هەر سێ ل  ەینهەوڵدەد  ،لاڕوونببێتەوە

ئەو ڕێبازەیە یان ئەو ڕێگایەیە، كە نووسەر لە كاتی دەربڕیندا  "  لە ڕوانگەی نووسەرەوە شێواز   

لە ڕووی زمان و دەربڕین و داڕشتنی   تیایدا  پێڕەوی دەكات، بە جۆرێك كەسایەتی نووسەر 

:  ٢٠١١)محەمەد،  "وشە و ڕستەكان و ئاستی هونەركارییدا، لە كەسایەتییەكی ترەوە جیا دەكاتەوە

(. باوترین و دیارترین ئەو پێناسانەی لە ڕوانگەی نووسەرەوە لە شێواز دەڕوانن پێناسەكەی  ٤٩

بێگومان هەر نووسەرێك لە    .(٢٧:  ٢٠١٤ئەحمەد،  )  " ەتیشێواز مرۆڤ خۆی")بۆفۆن(ە كە دەڵێت:  

و  ڵنووسیندا خاوەنی كۆمە  ئەم خەسڵەت  كە  بە خۆیەتی،  تایبەت  تایبەتمەندی  و  ێك خەسڵەت 

زی  ا، دواجار هەر ئەمانە دەبن بە شێو نابیندرێن  دیکەتایبەتمەندییانە لە لای هیچ نووسەرێكی  

نووسەر هەبێت  ،تایبەتی  تریش  نووسەرێكی  لە لای  تایبەتمەندییەك  و  هەر خەسڵەت    ، چونكە 

تی نووسەرەكە لەدەستدەدات و دەبێت بە سیمایەكی گشتی و لە سیمای  ەبێگومان سیمای تایب

كەسی دەچێتە دەرەوە. هەموو مرۆڤەكان لە ڕووی هزر و هەست و سۆز و لایەنی دەروونی و  

ئەمەش  ڕەفتاری تاك لە یەكتر جیاوازن، بۆیە لە نووسینیشدا خاوەنی شێوازی جیاوازن، هەر  

 .  جیانەبێتەوە و لێی   بێتشێواز بە نووسەرەوە پەیوەست  وایکردووە

تێڕوانینی شێواز لە ڕوانگەی دەقەوە پەیوەستە بە سەرهەڵدانی زمانەوانی نوێوە، كە ئەوان     

دادەبڕی    دەوروبەریانوەك یەكەیەكی سەربەخۆ لە دەقیان  دەڕوانی و لە نووسەر و ژینگەی  

و پێكهاتەی دەق دەدا، لە بارەی شێوازیشەوە ئەوان بە هەمان    او بە گشتی سەرنجیان لە مان

لەو   لێكۆڵەرانەی  لەو  یەكێكە  )ڕیڤاتێر(  دەڕوانن،  شێواز  لە  و  دەكەن  شێواز  پێناسەی  شێوە 

چەمكی دەق پەیوەستە بە ئەدەبییەت، ئەدەبیەتیش  "  وە پێناسەی شێواز دەكات و دەڵێت:یەڕوانگە

:  ٢٠١٤)ئەحمەد،    "شێوزایش بریتییە لە دەق  هەروەها پەیوەستە بە شێوازی تاكیەتی و تایبەتی،  

ئەگەر دەق كۆرپەی خاوەنەكەی )نووسەر(  "  عبدالسلام المسدی( دەڵێت:)ەم ڕوانگەیەوە  هەر ل  .(٣٨

بە گشتی لای خاوەنڕایانی ئەم بوارە    .( ٧١:  ٢٠٠٦)المسدی،    " بێت، ئەوا شێوازیش كۆرپەی دەقە

 شێواز وابەستەیە بە دەق و لە زمان و چنین و پێكهاتەی،... تاد دەقدایە.  

لە    توێژەرانەی ئەو      شێواز  ڕوانیوە،  شێوازیان  لە  خوێنەرەوە  ڕوانگەی  هەردوو  لە 

و   )نووسەر  جیرۆ(  دەقجەمسەرەكەی  )پیێرو  دەكەن.  پەیوەستی  خوێنەرەوە  بە  و  دادەبڕن   )

  وتاری شێواز كۆمەڵە ڕەنگێكە  "  یەكێكە لەوانەی لەم ڕوانەگەیەوە لە شێوازی ڕوانیوە و دەڵێت

باوە  پێ ڕێگەیەوە  لە  ئەوەی  بۆ  دەكرێ،  پێ   ڕ ڕەنگ  چێژی  و  بێنێت  و    بە خوێنەر  ببەخشێت 

بكات خەیاڵی  لە  كار  و  ڕابكێشێت  لەم  ٦٦:  ٢٠٠٦)المسدی،    "سەرنجی  گشتی  بە  كەواتە   .)

 ڕوانگەیەوە شێواز بریتییە لەو كاریگەری و كاردانەوەی لای خوێنەر دروستی دەكات.  

بڵێین: شێواز بریتییە لەو       پێناسانەی بۆ شێواز خستمانەڕوو، دەتوانین  لە كۆی هەموو ئەو 

  یگەری خەسڵەت و تایبەتمەندییانەی نووسەر كە لە زمان و پێكهاتەی دەقدا بەرجەستە دەبن و كار

 .  ەنكروست دەخوێنەر د  سەر لە

 : سەبكی عێراقی و زەمینەی سەرهەڵدانی .  ٢.٢

ڕوانگەی        لە  فارسی  ئەدەبی  لێكۆڵەرانی  پۆلێنكردنەی  ئەو  بەپێی  فارسی  كۆنی  ئەدەبی 

قۆناغ دابەشكردووە، كە بریتین لە سەبكی    بەسەر سێەیان  ئەدەبەك کردوویانە،  شێوازگەرییەوە  

خوراسانی و سەبكی عێراقی و سەبكی هیندی، بێگومان هەریەك لەم سەبكانە لە سەردەم و  

ەوی لێكراوە. ئەوەی لێرەدا بابەتی  ڕقۆناغێكدا بوونەتە شێوازی زاڵ و لای زۆربەی شاعیران پێ

رتی سەبكی عێراقی و زەمینەی  و توێژینەوەكەی ئێمەیە سەبكی عێراقییە، بۆیە هەوڵدەدەین بە ك

   سەرهەڵدانی بخەینەڕوو.  

لە ڕووی زاراوەوە ئەم سەبكە، بۆیە بە سەبكی عێراقی ناونراوە، كاتێك هێرشی مەغۆڵەكان      

بۆ سەر ئێران  دەستی پێكرد، ناوەندی كەلتوری و ئەدەبی لە خوراسانەوە بۆ عێراقی عەجەم  

گوازرایەوە و شاعیرە گەورەكانیش زۆربەیان لە شارەكانی عێراقی عەجەم وەكو شاری )شیراز  

عێراقی    .(١٠٥  :١٣٩٣سفەهان( بوونە، بۆیە ئەم سەبكە بە سەبكی عێراقی ناونراوە. )قاسمی،  ەو ئ

لە زاراوەی  "  گرافیای ئێران بەكارهاتووەو ی كۆنە بۆ بەشێك لە جیگرافو عەجەم زاراوەیەكی ج

گرافیای كۆندا، بۆ ناوچەكانی ناوەند و ڕۆژئاوای ئێران، ناوی عێراقیان دانابوو، ئەم شێوازە  و ج

و بە یەكێك لە سەبكە دیارەكانی    .( ١٥٣:  ١٣٨٥)میرصادقی،  " بكی عێراقی ناوبانگی دەركردبە سە

شیعری فارسی دادەنرێت، كە گەورە شاعیرانی ئێرانی وەكو مەولەوی و حافز و سەعدی و...  

"  تاد. سەر بەم سەبكەن. لە ڕووی چەمكیشەوە لە بارەی ئەم سەبكە سیروسی شەمیسا دەڵێت:

سەبكی عێراقی لە ڕووی مێژووییەوە دەسەڵاتی مەغۆڵەكان و ئیلخانان تەیموری دەگرێتەخۆی  

هەر لە    . (١٩٢:  ١٣٨٢)شمیسا،    " و لە سەدەی حەفتەم تا كۆتایی سەدەی نۆیەم بەردەوام دەبێت

تایبەتمەندی  دەگوترێت:"  بارەی ئەم سەبكەوە   لە مێژووی شیعری فارسی دەری بە كۆمەڵێك 

كۆتایی   تا  شەشەم  سەدەی  دووەمی  نیوەی  لە  شاعیران  زۆرینەی  شێوازی  كەلە  دەگۆترێت، 

ن سەبكی  یكەواتە دەتوانین بڵێ.  (١٥٣:١٣٨٥)میرصادقی،  "سەدەی نۆیەمی كۆچی دا هاتە ئاراوە

هزرییانەی كە لە سەدەی حەوتەمی كۆچییەوە  زمانی و ئەدەبی و    ەعێراقی بریتییە لەو تایبەتمەندیی

نۆیەم  باوی شیعری فارسی بوون(.  تا كۆتایی سەدەی  بە سەر شیعری  ڵ با  )سیمای زاڵ و  ی 

 فارسیدا كێشابوو. 

ی ئێرانیدا.  ەییەوە بەرئەنجامی گۆڕانێكی مێژووییە لە كۆمەڵگوو سەبكی عێراقی لە ڕووی مێژ   

ئەدەب  پێشكە    ، سەبكی خوراسانی زاڵی  عێراقی سەبكی  بوو،  یسەرهەڵدانی سەبكی  فارسی  ی 

دەسە  كۆتاییهاتنی  گۆڕانكاری  ڵالەگەڵ  وردە  وردە  سەلجوقییەكان  هاتنی  و  غەزنەوییەكان  تی 

هات زمانی  "  بەسەردا  و  ئەدەب  و  فەرهەنگ  لەگەڵ  بوون  بێگانە  كە  سەلجوقییەكان  هاتنی  بە 

فارسی دا، بازاری گەرمی شاعیران و ئەدەب پەروەرانیش بەرەو نەمان دەڕۆیشت و ئیتر كۆشكی  

كە خوانی ئەدەبی پەروەری و شاعیر دۆستی هەمیشە ڕازاوە    ،مەحموودی غەزنەوی نەمابوو 

بووە و شاعیران و نووسەرانیش بە ناچاری بۆ ناوچە جیاوازەكان كۆچیان كردووە لە خۆراسان  

كەوتنەوە سەرەتای  .(١٥:  ٢٠١٦)خەلیل،  "  دوور  دەبێتە  ئەدەبیاتی  گ  ئەمە  لە  ڕیشەیی  ۆڕانێكی 

"  هێرشی مەغۆڵەكان، ئەو گۆڕانكاریەی، كە پێشتر بەرێخرا بوو گەیاندە كەمال" فارسی و دواتر بە  

(  ٦١٧مەغۆڵەكان لە سەرەتای سەدەی حەفتەمی )"چونكە لەو كاتەوەی كە .  (١٤: ٢٠١٥)ئەحمەد، 

كۆچی هێرشیان هێنایە سەر خۆراسان و پاشان ناوچەكانی تری ئێرانیان داگیر كرد و سیستەمی  

.  ( ١٩٢:  ١٣٨٢)شمیسا،  "  ری و كشتوكاڵ و شارستانییەتی ئێران زیانی گەورەی لێكەوتەوەو ئاب

ئێران   ئەوەی  دوای  شارستانیەت،  لە  دووربوون  و  بوون  بەربەری  خەڵكانێكی  مەغۆڵەكان 

هەموو   سەر  لە  كار  ئەمەش  دەكەن،  ئێران  لە  زۆر  كاولكارییەكی  و  وێرانكاری  داگیردەكەن، 

ری و سیاسی و كۆمەڵایەتی... تاد، دەكات، ئەدەبیش وەك  وو كایەكانی كۆمەڵگای ئێرانی وەكو ئاب

ی ئەو بارودۆخ و هەلومەرجە،  یكۆمەڵگای ئێران دەكەوێتە ژێر كاریگەر  دیکەیهەموو كایەكانی  

سەبكێكی   پێشەوەی  هاتنە  بۆ  ڕێگا  و  دەبێت  ئاوا  خۆری  خۆراسانی  سەبكی  دیکە  بەمەش 

پاش هێرشی مەغۆڵەكان و كاول كردنی ولاتی ئێران تاكو عێراق، ئەو ناز و خوانەی  "  خۆشدەكات

ئازایەتیی   و  دلێری  ڕۆحی  ئەو  و  لەناوچوو  ڕازابووەوە،  بۆ شاعیرانی سەبكی خۆراسانی  كە 

یشت، بە هۆی زوڵم و ستەم و كاولكاری مەغۆڵەكان، تەواوی ئەوانەش  ئێرانییەكان بەرەو كزی ڕۆ 

  دیکە و ڕۆحێكی    دیکەكە بتوانێت گوزارشت لە ئێرانێكی    ڕەنگی دایەوە لە قالبی سەبكێكی نوێ

كۆمەڵێك هۆكاری تر    مە(. بەدەر لە ١٤:  ٢٠١١)خەلیل،    "بكات و ئەو سەبكەش بە عێراقی ناسرا

 ڕۆڵیان هەبوو لە گۆڕانی سەبكی خۆراسانی بۆ سەبكی عێراقی، كە بریتیین لە:  

 عێراقی عەجەم.  و خۆراسان تێكەڵاوبوونی خەڵكی   -

 زمانی فارسی دەری دەبێتە زمانی خوێندن و نووسین.  -

 سۆفیگەری باو دەبێت و سۆفییەكان چالاكی خۆیان دەنوێنن. -

 دامەزراندنی قوتابخانەی ئاینی و بڵاوبوونەوەی زانستە ئیسلامییەكان.  -

لە سەرەتای    - قاڵبی غەزەل  باوبوونی  و  بە شیعر و شاعیران  نەدانی سەلجوقییەكان  گرنگی 

 تیانەوە. ڵادەسە

 لەناوچوونی نەوەی زانایانی پێشوو.  -

لەناوچوونی بزوتنەوەی شعوبییە، كە دژی زاڵبوون و گەورەكردنی عەرەب بە سەر غەیری    -

 عەرەب بوون.

ـ    ٩١:  ١٣٨٢و شەڕەكانی ناوخۆیی، )شمیسا،     ن رئاژاوەكان بەهۆی ناكۆكی نێوان دەسەڵاتدا  -

 (. دواجار هەموو ئەمانە بەیەكەوە بوونە هۆكار و زەمینەسازی سەرهەڵدانی سەبكی عێراقی. ١٠٦

 : تایبەتمەندییەكانی سەبكی عێراقی .  ٣.٢

ئەدەبی     و شێوازێكی  لە سەر    ، هەر سەبكێك  بێگومان  تر جیادەكرێتەوە،  لە سەبكەكانی  كە 

و جیاكەرەوەی ئەم سەبكە    یە، كە دەبنە سیما هەرە دیاریبنەمای كۆمەڵێك خەسڵەت و تایبەتمەند

سەبكەكانی   و  دیکەلە  خەسڵەت  كۆمەڵێك  هەڵگری  فارسیدا  ئەدەبی  لە  عێراقیش  سەبكی   ،

سەبكەكانی   لە  كە  جیادەكاتەوە.    دیکەیتایبەتمەندییە،  هیندی(  و  )خۆراسانی  سەبكی  وەكو 

 لێكۆڵەرانی بواری شێوازناسیی ئەدەبی فارسی، تایبەتمەندییەكانی سەبكی عێراقی بە سەر سێ 

 ئاستدا دابەش دەكەن، ئەوانیش بریتن لە:  

 : تایبەتمەندییە زمانییەكان .  ١.٣.٢

هەموو ئەو گۆڕانكارییانەی بەسەر زمانی سەبكی خۆراسانیدا دێت و بەرەو سەبكی عێراقی       

و   سەلجوقی  هێرشی  هۆی  بە  كە  ڕیشەییەیە،  گۆڕانكارییە  ئەو  ئەنجامی  دەكات،  ئاراستەی 

خۆراسانی   سەبكی  زمانی  لە  گۆڕانكارییانەی  ئەو  ڕوویدا.  ئێرانیدا  كۆمەڵگای  لە  مەغوڵەكان 

 . دەكاتەوەیجیا دیکەدا دواجار دەبنە سیمایەكی تایبەتی سەبكی عێراقی لە سەبكەكانی انڕووی

توركی،        و  عەرەبی  زمانی  زاراوەی  و  وشە  لە  تێكەڵە  زمانێكی  عێراقی  سەبكی  زمانی 

شیعری   زمانی  ناو  بۆ  عەرەبی  زمانی  زاراوەی  و  وشە  هاتنەناوەوەی  سەرەكی  سەرچاوەی 

دەگە كاریگەرڕفارسی،  بۆ  بە  یێتەوە  ئیسلام  ئاینی  بڵاوبوونەوەی  دوای  ئاین،  نەتەوە    نێو ی 

زمانەكانی    نێو ناعەرەبەكان لە ژێر كاریگەری ئاینەكەدا وشە و زاراوەی زمانی عەرەبی پەڕینەوە  

زمانی سەبكی عێرقی. )شمیسا،    نێو تر، ئەمەش وایكرد ئەم وشە و زاراوانەی زمانی عەرەبی بێنە  

و  .  ( ١٨٤:  ١٣٧٥ سەلجوقی  هێرشی  بۆ  دەگەڕێتەوە  توركییە  زمانی  زاراوەی  و  وشە  هەرچی 

ەز توركن، لەگەڵ هاتنی ئەمانەدا كۆمەڵێك وشە و زاراوەی زمانی  مەغۆڵەكان، كە ئەمانە بە ڕەگ

(. دواجار ئەمە  ٣٠:  ١٣٨٨توركی هاتنە ناو زمان و زمانی شیعری فارسییەوە )نژاد و كزازی،  

بە   عەرەبی  زمانی  زاراوەی  و  وشە  بە  تێكەڵ  زمانێكی  عێراقیدا  سەبكی  لە  زمان  وایكردووە 

 ڕێژەیەكی زۆر و وشە و زاراوەی زمانی توركی بە ڕێژەیەكی كەمتر ببێت.  

زانستەكانی      و  ئیسلامی  زانستە  زاراوەی  و  عیرفانی  زاراوە  و    دیکە،ڕەنگدانەوە  عیرفان 

زمانی   لەسەر  ڕەنگدانەوەی  ئەمەش  عێراقی  دیارەكانی سەبكی  ناوەرۆكە  لە  یەكێكە  تەسەوف 

سەبكی عێراقیدا هەبووە، چونكە عیرفان و تەسەوف كۆمەڵێك وشە و زاراوەی تایبەت بە خۆی  

)غلامر داوەتەوە.  ڕەنگی  لە شیعرەكانیدا  زاراوانەش  و  وشە  ئەم  و    . ( ١٨٤:  ١٣٩١،  ضاییهەیە 

 بووەتە یەكێك لە سیما زمانییەكانی سەبكی عێراقی.  

، زمانی عەرەبی دەبێتە زمانی  دیکەدانەتەوەكانی    نێو دوای هاتنی ئاینی ئیسلام و گەیشتنی بە     

نەتەوەكاندا بڵاو دەبێتەوە، ئەمەش دەبێتە هۆی ئەوەی    نێو خوێندن و زانستە ئیسلامییەكان بە  

لە    . (٢٢٦:  ١٣٨٢زمانی شیعری فارسی. )شمیسا،    نێو زانستە ئیسلامییەكان بێنە  وشە و زاراوەی  

دێنە ناو زمانی   دیکەشپاڵ وشە و زاراوەی زانستە ئیسلامییەكان وشە و زاراوەی زانستەكانی 

 (.  ٣٠: ١٣٨٨شیعری فارسی. )نژاد و كزازی، 

زمانی سەبكی عێراقی زمانێكی نەرم و نیانە و جیاوازە لەو زمانانەی كە لە سەبكی خۆراسانیدا     

گ زمانی  كە  بە  و هەبوو،  بوو،  ئێرانییەكان  دلێری  و  ئازایەتی  و  شكۆمەندی  لە  زارشتكردن 

پێچەوانەوە زمانی سەبكی عێراقی زمانی هەست و سۆز و غەزەلە، زمانی گوزارشتكردنی ناخ و  

كە ئەوەی یەكەمیان تا ڕادەیەك زمانێكی زبر   . (١٤٨:  ١٣٩١ناوەوەی شاعیرەكانە. )غلامرضایی،  

 زمانێكی نەرم و نیان بەرهەم دەهێنیت.   دیکەیانو ڕەقە و ئەوی 

 : تایبەتمەندییە ئەدەبییەكان .  ٢.٣.٢

سەبكی عێراقی تەنیا لە ڕووی زمان و هزرەوە خاوەنی سیمای تایبەت بە خۆی نییە، بەڵكو     

تایبەتمەند و  ئەدەبیشەوە كۆمەڵێك خەسڵەت  لە سەبكەكانی  خۆدەگرێت لە    ی ییەلە ڕووی  ، كە 

لە سەبكی    دیکەی بەر  غەزەلە،  شیعر  باوی  فۆرمی  و  قاڵب  عێراقیدا  لە سەبكی  جیادەكاتەوە. 

عێراقی لە سەبكی خۆراسانیدا قەسیدە فۆرمی باوی شیعری فارسی بووە، بەڵام لەگەڵ گۆڕانی  

خۆراسانی   سەبكی  قەسیدەی  شوێنی  غەزەل  قاڵبی  عێراقی  سەبكی  بۆ  خۆراسانی  سەبكی 

جیا لە    . (١٤٩:  ١٣٩١دەگرێتەوە و دەبێتە فۆرمی زاڵ لە شیعری سەبكی عێراقیدا)غلامرضایی،  

غەزەل فۆرمە شیعرییەكانیتریش لە سەبكی عێراقیدا هەبوونە، بەڵام غەزەل بووەتە فۆرمی زاڵی  

 بە ڕێژەیەكی كەمتر بەكارهاتوون. دیکەسەردەمەكە و ئەوانی 

ی جیاكەرەوەی لەگەڵ سەبكەكانی پێش و  یلە ڕووی سەرواشەوە سەبكی عێراقی تایبەتمەند   

دوای خۆیەوە هەیە، لە سەبكی خۆراسانیدا )پاش سەروا( نەبووەتە دیاردە و بە شێوەیەكی زۆر  

و   بەكارهاتووە  زۆر  ڕێژەیەكی  بە  )پاش سەروا(  عێراقیدا  لە سەبكی  بەڵام  بەكارهاتووە،  كەم 

(. شاعیرانی سەر  ٣٥٩:  ٢٠١٩  بووەتە سیمایەكی جیاكەرەوەی سەبكی عێراقی )پیرۆت و محمد،

بەكارهێناوە و پێرەویان    انبەم سەبكە بە شێوەیەكی بەرچاو )پاش سەروا( یان لە شیعرەكانی

 لێكردووە.  

زیادەی    و  ڕەوانبێژی  هونەرەكانی  وەسفد  ە بەكارهێنانی  تایبەتمەندییەکانی   ، الە  لە    یەکێکیترە 

بەكارهاتوون   سەبكی خۆراسانیدا هونەرەكانی ڕەوانبێژی بە ڕێژەیەكی كەم لە    سەبکی عێراقی، 

خواستنن  و  لێكچواندن  زیاتر  هونەرەكانیش  بەكارهێنانی  بوونە  و  عێراقیدا  سەبكی  لە  بەڵام   ،

  . ( ١٤٩:  ١٣٩١هونەرەكانی ڕەوانبێژی دەگاتە لوتكە و هونەری جۆراوجۆر بەكاردێن)غلامرضایی،  

تە ترۆپكی داهێنانی ێن ە و شیعر دەگەی  رێتلە ڕێگەی هونەرەكانی ڕەوانبێژییەوە یاری بە زمان دەك

 خۆی.  

دەبێتە      دواجار  و  دیاردە  دەبێتە  عێراقیدا  لە سەبكی  لە كۆتایی شیعردا  ناسناو  بەكارهێنانی 

لە سەبكەكانی   عێراقی  و سەبكی  (،  ١٥١:  ١٣٨٥)میرصادقی،    دیکە تایبەتمەندییەكی جیاكەرەوە 

دیاردەی بەكارهێنانی ناسناو لە شیعردا جێگیر دەكەن و بە زۆری  سەر بەم سەبكە    انی شاعیر

 لە دێڕی كۆتایی و هەندێجاریش لە دێڕی پێش كۆتایی ناسناوی خۆیان بەكاردێنن.

   : ندییە هزرییەكان تمە تایبە .  ٣.٣.٢

لە    بریتییە  عێراقی  سەبكی  هزری  تایبەتمەندی  و  "  دیارترین  عیرفانی  هزری  ئاوێتەبوونی 

تەسەوفی بە دنیای شیعر و ئەدەب و بڵاوبوونەوە و ڕەنگدانەوەی هزر و كەلتور و زاراوەكانی  

ئەمەش وابەستەیە بەو ئالۆگۆڕەی    .(٨٢:  ٢٠١٤)ئەمین،    "عیرفان و تەسەوف لەنێو شیعر و ئەدەبدا

بووە هۆی و  هاتەكایەوە  ئێرانی  كۆمەڵگای  لە  مەغۆڵەكان  هێرشی  ژمارەی  "  دوای  زیادبوونی 

ئەو   دیاردەكانی  لە  سۆفییەكاندا،  لەنێو  خانەقایی  سیستەمی  و  خانەقانشینی  و  خانەقاكان 

پەندی   و  باس  مەجلسی  لە  و  دەكەن  خانەقاكان  سەردانی  گشتی  بە  خەڵكی  سەردەمەیە، 

ئیتر لێرە بەدواوە شیعری فارسی بیری عیرفانی    .( ٥٠٦:  ١٣٨٩)راستگو،    "سۆفییەكاندا ئامادە دەبن

ی عیرفان لە سەر شیعردا دەگاتە ئاستێك، جیا لەو شاعیرانەی  یكاریگەر  بەسەردا زاڵ دەبێت و 

خۆیان عاریفن و شیعرەكانیشیان لە خزمەتی هزرە عیرفانییەكەدایە، شاعیرانی دیكەی دەرەوەی  

دنیای عیرفانیش پێڕەوی لە مۆدێلە عیرفانییەكە دەكەن و سیمای عیرفانی بە شیعرەكانیانەوە  

ق لە نێوان و ە لە شیعری هەندێك شاعیر جیاكردنەوەی مەعشدیارە، ئەمە تا ئاستێك چۆتە پێشەو 

بدەی   یەكلاكردنەوەی  لەسەر  بڕیار  ئاسانی  بە  ناتوانی  و  دژوارە  كارێكی  زەمیندا  و  ئاسمان 

تە بەشێكی  ە(. دواجار شیعری شاعیرانی سەر بە سەبكی عێراقی بوو ٥٥ـ    ٥٤:  ١٣٨٩)راستگو،  

 یسلامی. گرنگ لە كلتور و میراتی عیرفانی ئ

لە ڕووی هزرییەوە  دیکەی تایبەتمەندیێكی      لەوەی شیعری سەبكی    ، سەبكی عێراقی  بریتییە 

كە   خۆراسانی  سەبكی  شیعری  پێچەوانەی  بە  خودگەرایە  یان  دەروونگەرا  شیعرێكی  عێراقی 

  دیکە بە واتایەكی    .(٢٦٠  : ١٣٨٢شیعرێكی دەرەوەگەرایە یا دەرەوە سەنتەر و بابەتییە )شمیسا،  

و  و شاعیرانی سەبكی عێراقی گرنگی بە بابەتە بەرهەستەكان نادەن و زیاتر ڕوویان لە دنیای سەر

سروشتە و بایەخ بە بابەتە ئایدیالی و ئەبستراكت و عەقلییەكان دەدەن، بە پێچەوانەی سەبكی  

 خۆراسانی، كە گرنگی بە بابەتە بەرهەستەكان و دنیای ماتریال دەدەن.  

شیعری سەبكی عێراقی بە گشتی شیعرێكی عاشقانەیە و بووەتە یەكێك لە سیما گرنگەكانی     

ق لە شیعری سەبكی عێراقیدا لە پلە و پایە و پێگەیەكی  و سەبكی عێراقی، ئەمەش وایكردووە مەعش

(. شیعری شاعیرانی ئەم سەبكە بە گشتی گێڕانەوە حیكایەتی  ٢٥٩:  ١٣٨٢باڵادا بێت )شمیسا،  

عیشق دەبێتە ستایشكراوی یەكەم و سەرەكیی نێو شیعری شاعیرانی سەر بە    " بەمەشو    عیشقە 

قیش دەبێتە سالار و سەروەری شیعر و تەنانەت شاعیر بوونی خۆی  و سەبكی عێراقی و مەعش

)ئەمین،    "نێتەوە و ئەو بە سەرچاوەی ژیان و هێز و توانای خۆی دەزانێتیلە بوونی ئەودا دەب

 تێك لە مەعشوقدا كۆ دەكاتەوە. و هەموو ش . (٨٣: ٢٠١٤

شادی  "  ئەم سەبكەیە و لە شیعری شاعیرانی سەر بەم سەبكە  دیکەی دیاردەی غەم سیمایەكی     

ناڵە و گلەیی جێگەی   و خۆشی و سەر مەستی شیعر... بەرچاو ناكەوێت و غەم و پەژارە و 

)غلامرضایی،   دەگۆترێت  . (١٥٤:  ١٣٩١دەگرێتەوە  ڕاستیدا  "  بۆیە  لە  شاعیرانە  ئەم  دیوانی 

خا دەكەوێتە  ئەمەش  خاوەنەكانیانە،  بەراڵغەمنامەی  شیعری  نی  كە  خۆراسانی  سەبكی  بەری 

  دیکە شاعیرەكانی بە شادی دەناسرێتەوە و شادی یەكێكە لە سیما بەرچاوەكانی، بە واتایەكی  

  . (٨٣:  ٢٠١٤ئەمین،  " ) سەبكی خۆراسانی حیكایەتی وەسڵە و سەبكی عێراقیش حیكایەتی فیراق

 ئەم سەبكە.   دیکەی دواجار دووری و جیابوونەوە و دابڕانیش دەبن بە سیمایەكی 

 دووەم: تەوەری     .٣

 : پەیوەندی وەفایی بە سەبكی عێراقی .  ١.٣

پەیوەندییەكی   لە نێوان كورد و فارسیشدا سەبكی عێراقی سەبكێكی كۆنی ئەدەبی فارسییە،    

هۆكارەكانی )نەژاد، هاوسێیەتی،ئاین،  توند و توڵ هەیە، ئەم پەیوەندییەش لە ڕێگەی هەر یەك لە  

داگیركاری، بازرگانی،... تاد(. لە نێوان كورد و فارسدا دروستبووە، بەڵام ئەوەی بۆ بابەتەكەی  

ی شاعیرانی سەبكی  ی ی ئەدەبی فارسی و لەناو ئەدەبی فارسیشدا كاریگەریئێمە گرنگە كاریگەر

ی  یعیراقییە لە سەر شاعیرانی كورد بە گشتی و وەفایی بە تایبەتی، ئەوەی پەیوەستە بە كاریگەر

كوردی،  ئەدەبی  لە سەر  فارسی  ڕێگەی    ئەدەبی  لە  و  هەڵنەگرە  حاشا  و  ڕوون  ئەمە شتێكی 

لە   دكتۆرا  و  ماستەر  نامەی  و  زانستی  ڕاست    پەرتوکەکانداتوێژینەوەی  پشت  ئەمە  بەڵگە  بە 

كورددا   شاعیرانی  لەسەر  كاریگەرییان  زۆرترین  ئەوانەی  فارسدا  شاعیرانی  لەناو  كراوەتەوە، 

داناوە ڕابەرانی سەبكی عێراقین، وەكو )حافز، سەعدی، مەولانا، عەبدولرەحمان جامی،... تاد.(،  

یا   )الا  حافز  بەناوبانگەی  غەزەلە  هەیە  كورد  كلاسیكی  شاعیری  بە  كەم  تێكەڵ  ساقی(  ایها 

لە شیعری   تایبەتمەندییەكانی سەبكی عێراقی  وایكردووە  ئەمەش  نەكردبێت،  شیعرەكانی خۆی 

لە سەر سەبكی    کە  یانەی ە زانستیو توێژینەو   ئەکادیمی نامەئەو  ەوە،  اتدكلاسیكی كوردیدا ڕەنگب

 عێراقی كراون و لەم توێژینەوەیەدا سوودیان لێوەرگیراوە، بەڵگەی ئەو ڕاستییەن.  

شاعیرانی سەر بە  ی ئەدەبی فارسی و  یوەفاییش وەكو شاعیرێكی كلاسیكی كوردی كاریگەر   

وەفاییش بە هەمان شێوەی    . شیرازی  و   *سەبكی عێراقی لەسەرە، بە تایبەتی حافز و سەعدی

ایها ساقی(  کەكلاسیكی كوردی غەزەلە بەناوبانگە  دیکەیشاعیرانی   یا  ی حافزی شیرازی )الا 

( شیعری بە زمانی  ٨٩( جیا لەمانە وەفایی )٥٣٤:  )بڕوانە: دیوانی وەفایی كردۆتە پێنج خشتەكی

كاریگەر لەسەر  بەڵگەن  ئەمانە  هەیە،  ڕابەرانی سەبكی عێراقی  یفارسی  و  فارسی  ئەدەبیاتی  ی 

لەسەر وەفایی، كە دواجار بووەتە هۆی ڕەنگدانەوەی تایبەتمەندییەكانی ئەم سەبكە لە شیعرەكانی  

 وەفاییدا.  

 . تایبەتمەندییەکانی سەبکی عێراقی لە شیعرەکانی وەفاییدا: ٢.٣

 : تایبەتمەندییە زمانییەكان .  ١.٢.٣

وەفاییدا    شیعرەكانی  لە  عێراقی  سەبكی  زمانییەكانی  بە تایبەتمەندییە  هەستی  ڕزۆر  وونی 

لە تایبەتمەندییە زمانییەكانی ئەم سەبكە زمانێكی تێكەڵە لە وشەی عەرەبی و    ێکپێدەكرێت، یەك

لە شیعری كلاسیكی كوردیدا ئەم تایبەتمەندییە كەمێك گۆڕانی    ،بە ڕێژەیەكی كەمتر وشەی توركی

    .زمانی شیعری كلاسیكی كوردی  نێو ە تبەسەردا دێت و وشەی زمانی فارسیش دێ

 ئەگەر سەیری دیوانەکە بکەین شیعرە کوردی و فارسییەکانی بەم شێوەیەن:   

 
و          خشتەکی  پێنج  و  غەزەل  بە  بڕوانین  کوردییەکانی  شیعرە  لە  ئەگەر  زمانی  ڕووی  لە 

نادۆزینەوە وشەی   بەکار هاتووە، شیعرێک  لە هەموویان زیاتر  چوارخشتەکی زمانی عەرەبی 

شیعر   ١٣٢عەرەبی تیایدا بەکار نەهاتبێت، لەدووای خوێندنەوەی شیعرە کوردییەکانی شاعیر لە 

دانە شیعر دێڕی تەواو بە زمانی عەرەبی لە شیعرەکە بەکارهاتوون. لە پلەی   ٤بەکارهاتووە. لە 

دانە    ٣جار بەکارهاتووە، لە چواردە شیعر بەکار نەهاتووە، لە    ١٠٨زمانی فارسی دێت    دووەم

شیعر دێڕی تەواو بەزمانی هاتوون. بەڵام ئەوەی گرنگە لێرەدا ئاماژەی پێ بدەین ئەوەیە جگە  

دانە شیعری هەیە، بۆیە    ٨٨لە وشەی فارسی لە شیعرە کوردییەکان، شاعیر بە زمانی فارسی  

بەکار لە  ڕێژەی  جگە  بەکاریهێناون  زمانانەی  لەو  یەکەمە  پلەی  دیوانەکەیدا  لە  فارسی  هێنانی 

کوردی،  بەڵام بەهۆی ئەوەی کاری لە پێشینەی ئێمە زمانی کوردی بوو، کارمان لەسەر زمانی  

فارسی نەکرد، بەڵام لەگەڵ ئەوەش ئەوەی بەرچاومان کەوت لە هەندێ لە شیعرەکان وشەی  

تەواو  ڕستەی  یان  زمانی   عەرەبی  سێیەم  بەپلەی  بەکارهێناوە.  فارسییەکان  شیعرە  نێو  لە  ی 

لە   کەوتبێت  بەرچاومان  ئەوەی  دێت،  بەو    ١٤تورکی  یەکسانە  ئەوەش  بەکارهاتووە  شیعر 

شیعرانەی کە فارسیان تیایدا بەکار نەهاتووە. کەواتە ئەوەی دەمانەوێت بڵێین ئەوەیە تایبەتمەندی  

ەی بەسەر لایەنی زمانی سەبکەکەدا هات، بەکارهێنانی وشە و  سەبکی عێڕاقی بریتییە لەو گۆڕان

شاعیر   کە  ڕاستییەن  ئەو  سەلماندنی  وەفایی  شیعری  زمانی  لە  جیاوازەکان،  زمانە  زاراوەی 

پێڕەوی   و  بەکارهێناوە  شیعرەکانی  لە  جۆراوجۆری  زمانی  سەبکەکەو  بە  بووە  کاریگەر 

 ، وەك لەم نموونەیەدا دەڵێت:  سەبکەکەی کردووە

 "بیا ای جان من ساقی فدای ساغرت بادا"

 لە نۆبەی دەورە بەملادا ئەمان سووتام ئەمن جامێ

 " هوا خود نافە می ڕیزد صبا مشك بیزد"

 . ( ٢١وەفایی: )       مەگەر دیسان بە دەم بادا حەبیبەم پەرچەمی بادا                           

لەو شیعرانەی كە بە زمانی كوردی هۆنیوەتەوە، هیچ شیعرێك نادۆزیتەوە، كە چەندین وشەی     

هیچ شیعرێكی بە زمانی عەرەبی نەهۆنیوەتەوە، بەڵام چەند    هەروەها   زمانی فارسی تیایدا نەبێت.

 لەمەع(ی بە بەكارهێنانی زمانی عەرەبی نووسیوە، بە نموونە: و م  شیعرێكی)

 لحطە صار الغذاأیت اللیل ان رما"

 "شمس بدا؟  وجهك أم فی الدجی الذوایبفی 

 نەبووە ئارامە دڵم  قەت نەهاتە دەست و جارێ

 . (٣٣:وەفایی)          تا قیامەت داغی زولفانت لە جەرگی ئێمەدا                              

نموونەی زۆر كەمە و لە    ، سەبارەت بە زمانی توركی و تێكەڵكردنی بە زمانی شیعرەكانی   

 دێڕێكدا دەڵێت: 

 و دەگەڕێ  دەوری دوون هەر بە دڵی مونعیمی دوون دێ 

 ( ٣٣وەفایی: )        مەسەلی توركییە: ))حیز حیزە تاپارسون، چغری((                        

وەفایی خۆی عاریف بووە و موریدی شێخ عوبەیدوڵڵای نەهری بووە و بەشێكی زۆر لە      

لە وشە و زاراوەی عیرفانی، وەك    پڕبنشیعرەكانی عیرفانین، ئەمەش وایكردووە شیعرەكانی  

 دەڵێت: 

 حاسڵی سەیر و سلوكم بوو بە خەندەی زاری تۆ 

 (١١٢وەفایی: )          گەه بەقا، گاهی فەنا، گەه غائیب و گەه حازرم                         

وەفایی بۆ خوێندنی ئاینی چەندین شوێن گەڕاوە و دواجار ئیجازەی مەلایەتی وەرگرتووە،     

كات مەلایەتی نەكردووە و لای خەڵك زیاتر هەر بە )میرزا( ناسراوە لەگەڵ ئەوەشدا  بەڵام هیچ  

( گوتۆتەوە،  تیایدا  دەرسی  و  هەبووە  وایكردووە   . (٣٦٩:  ٢٠١٠خەزنەدار،  قوتابخانەی  ئەمەش 

 انستە ئیسلامییەكان لە شیعرەكانیدا ڕەنگبدەنەوە، بۆ نموونە دەڵێت:  زوشە و زاراوەی 

 ڕەحیما! قادر! ئامورزگاری خۆم خوداوەندا! 

 . (١٤٦وەفایی:)        كەریم و، حەییی و غەففار و، قەدیم و فەردە یەكتاكەم                    

)مارف   ئەوەی  و مۆسیقییە، وەك  نیان  و  نەرم  زمانێكی  وەفایی  زمانی شیعرەكانی  بە گشتی 

نەدار،  )خەز"  مۆسیقای نەرمە، ئاوازی ڕەوانە"خەزنەدار( لە بارەی شیعرەكانی وەفاییەوە دەڵێت:   

عێراقی    (.٤٠٣:  ٢٠١٠ سەبكی  زمانییەكانی  تایبەتمەندییە  لە  تر  یەكێكی  لەگەڵ  ئەمەش 

 یەكدەگرێتەوە، بۆ نموونە:  

 لەو ڕۆژەوە كە دوور بۆتەوە سایەت لە سەری من 

 سووتاوە لە تاوت هەموو جان و جگەری من 

 جەرگم هەموو لەت لەت بوو بە سێڵاوی سروشكم 

 . (١٦١وەفایی:)          چ بكەم كە بە دەریا چووە لەعل و گوهەری من                       

ئەو زمانە نەرم و نیان و مۆسیقییەی شیعرەكانی وەفاییە بووەتە هۆی ئەوەی چەندین    ەر ه   

دەبی  وەفایی  ناوی  كە  هەر  تەنانەت  گۆرانی،  بە  بكرێن  مۆسیقای  سشیعری  ڕاستەوخۆ  ترێت، 

 . دێتەوە یاد شیعرەكانی 

 : تایبەتمەندییە ئەدەبییەكان   . ٢.٢.٣

  دیکەی  سەبكی عێراقی لە ڕووی ئەدەبییەوە خاوەنی كۆمەڵێك تایبەتمەندییە، كە لە سەبكەكانی   

لەم   و  غەزەلە  فورمی  باوبوونی  عێراقی  سەبكی  ئەدەبی  تایبەتمەندی  دیارترین  جیادەكاتەوە، 

داهێنانی خۆی. لە ئەدەبی كلاسیكی كوردیشدا وەفایی مامۆستای    لوتکەیسەبكەدا غەزەل دەگاتە  

  ، قەسیدە  ،لە نێو قاڵبە جۆراوجۆرەكانی سەردەم وەك مەسنەوی"  وەفایی  دەڵێنغەزەلە، وەك  

موستەزاد و... باری قورسی هەستەكەی دەخاتە سەر شانی بووكی شێوازی لە    ، موخەممەس

پێشتر و ئێستا واتە ))غەزەل(( بە فارسی و كوردی كە لە كوردییەكاندا دەگاتە ئەو هەوارە لە  

)نەجاری    "كەم  كەس هێندە هەڵكشاوە بۆ لووتكە"دوندی هونەردا كە مامۆستا هێمن گوتەنی:

شاعیرانی هۆنینەوەی   نێو بۆیە توانیویەتی ببێت بە یەكێك لە ناوە دیارەكانی    .(٨:  ١٣٩٠)ئاسۆ(،  

گەر سەیربکەین ئەمانە  ەئ   و وەستای غەزەلە.غەزەل و لە ئەدەبی كلاسیكی كوردیدا مامۆستا  

 کۆی ئەو قالبانەن کە لە دیوانەکەداهاتوون:

 
زمانیش    هەردوو  لە  نییە،  بوونیان  کوردی  لە  هەیە  فارسی  زمانی  لە  قاڵب  هەندێک  کەواتە 

بەڕێژەیەکی زۆر بەشێوەی غەزەل نووسراوە. هەبوونی ئەو ژمارە زۆرەی غەزەل یەکێکیترە  

 لەوبابەتانەی کە گرنگی زۆری بە سەبکی عێراقیداوە. 

وەك دەبینین غەزەل سەرتاپای دیوانەكەی بۆ خۆی پاوان كردووە و بووەتە فۆرمی زاڵ لە    

دیوانی شاعیر، غەزەل  شیعرێكی لیریكییە و شاعیر لە ڕێگەیەوە هەست و سۆزە خودییەكانی  

و   دەربڕیوە  تیایدا  سۆزەكانی  و  هەست  ڕێگەیەوە  لەم  وەفایش  دەردەبڕێت،  تیایدا  خۆی 

لە ئەوینێكی ڕۆحییانە بەرانبەر بە مەعشوقەكەی    پڕغەزەلەكانی گوزارشتن لە هەستێكی پاك و  

شقی شاعیر، بۆ نموونە لەم چەند دێڕە  ی و بە گشتی شیعرەكانی بریتین لە گێڕانەوەی حیكایەتی ع

 شیعرەدا دەڵێت: 

 گوڵی بەهاریم لە تۆ تابەكەی جودا بم؟  پێم بڵێ 

 سەد جارت فیدابم وەرەوە، بە شەرتی جاران، ڕۆژێ 

 خاڵی چاو و گۆشەی ئەبرۆ، دوو دینیان كردم لەسەر تۆ 

 یا بمكە پیری مەیخانە، یا موریدی خانەقا بم 

 سەرەكەم فیدات عەزیزم، وەرە زیز مەبە لەسەر دڵ 

 . ( ٩١:وەفایی)                سەرە پابەندی تۆیە، دڵە ماڵی خۆتە تابم                            

و ئەو هونەرانەی   لە سەبكی خۆراسانیدا هونەرەكانی ڕەوانبێژی بەو شێوەیە بەرچاو ناكەون   

لە ئاستێكی سەرەتاییدان، بەڵام دواتر زۆری  و    بەكاریش هێنراون نەگەیشتوون بە كەماڵی خۆیان

لە تایبەتمەندییە ئەدەبییەكانی    دیکەو فراوانی بەكارهێنانی هونەرەكانی ڕەوانبێژی دەبێتە یەكێكی  

سەبكی عێراقی و هونەرەكانی ڕەوانبێژی لەم سەبكەدا لە سنوری چەند هونەرێك نامێنێتەوە و  

هونەرەكانی   بەكارهێنانی  لە  وەفایش  وەردەگرن،  هونەرەكان  زۆرترین  لە  سوود  شاعیران 

ەكانی ڕەوانبێژی بۆ  ڕەوانبێژی دەستێكی باڵای هەبووە و توانیویەتی سوود لە زۆرترین هونەر 

دژیەك،    چنینی  خواستن،  )لێكچواندن،  وەكو  هونەرەكانی  لە  زۆر  وەربگرێت،  دەقەكانی 

    ێن، لە شیعرێكدا دەڵێت: درڕەگەزدۆزی، پێچان و كۆكردنەوە،... تاد( لە شیعرەكانی شاعیردا دەبین

 قەفەسی بەدەنم تەنگ و تاریكە

 . (١٥٧:وەفایی)            بازی دڵ و مورغی جان، هەردوو پەروازن                           

 لێكچواندنی هێناوە بەم شێوەیەی خوارەوە:  عرەدا شاعیر سێ یلەم دێڕە ش

 مورغ: لەوچوو  باز: لەوچوو                                       قەفەس: لێچوو 

 جان: لێچوو                   دڵ: لێچوو                    بەدەن: لەوچوو 

 ڕووی لێكچوون  پەرواز:      پەرواز: ڕووی لێكچوون  گ و تاریك: ڕووی لێكچووننتە

 شاعیر هونەری دركەی بەكارهێناوە و دەڵێت:  دیکەدالە نموونەیەكی 

 شەو و ڕۆژ هەر لە فیكری زاری تۆدام 

 . (١٨:وەفایی)                      عومری شیرنم بەبادا   بە هیچێ                                

لەم دێڕە شیعرەدا )هیچ( دركەیە لە بچووكی دەمی یار، وەفایی لە چەندین شوێنی تریش      

)هیچ( ی بۆ ئاماژەدان بە بچووكی دەمی یار بەكارهێناوە و بووەتە دیاردەیەكی شێوازی لای  

 شاعیر. لە بارەی هونەری خواستن لە دێڕێكدا دەڵێت: 

 لەو شارە خەدەنگی سەنەمێكم لە جگەردا 

 . (٢٥:وەفایی)               كە غەمی ئاینەداری بە قەمەردا    شۆخێ                              

لەو    ت عرەدا وشەی )سەنەم(ی لە بری یار بەكارهێناوە و مەبەستییەتی بڵێی شاعیر لەم دێڕە ش   

خواستراو.    شارەدا تیری یارێكی جوانم لە جگەردایە. یار دەبێتە بۆخواستراو و سەنەم دەبێتە لێ 

شاعیر ڕێژەیەكی بەرچاو لە ڕەگەزدۆزی تەواوی لە شیعرەكانیدا بەكارهێناوە، ئەمەش توانا و  

 وانبێژی و چنینی دەقدا، بۆ نموونە:  لێهاتوویی شاعیر نیشاندەدات لە بەكارهێنانی هونەرەكانی ڕ 

 سەودائیی زوڵفی سیەهت نیم  بە هەوایی 

 . (١٠٣:وەافایی)             تا ڕۆژی وەفاتم بە تەمای میهر و وەفاتم                              

لە نێوان هەردوو وشەی )وەفاتم ـ وەفاتم( ڕەگەزدۆزی تەواو هەیە، وشەی )وەفاتم(ی یەكەم     

نموونەی   دێت.  )وەفا(  مانای  بە  دووەم  )وەفاتم(ی  و وشەی  دێت  مردن(  و  )مەرگ  مانای  بە 

 هونەری دژیەكیش لە دیوانی شاعیر گەلێك زۆرە و لە دێڕێكدا دەڵێت:  

 : دەست و دامان زولفەكەت كەوتۆتە بەر پێت و دەڵێ

 ( ٣٥وەفایی: )          تۆ پادشاه من گەدا     نەوا،  تۆ غەنی من بێ                             

عرەدا لە نێوان هەردوو وشەی )پادشاه و گەدا( دژیەك هەیە، لە ڕووی واتاییەوە  یلەم دێڕە ش   

نەوا بە واتای هەژار دێت. جیا لەم    نەوا( ش دژیەك هەیە و بێ   لە نێوان وشەی )غەنی و بێ

هونەری   چەندین  بەڵام    دیکەی هونەرانە  بەكارهاتوون،  شاعیردا  شیعرەكانی  لە  ڕەوانبێژی 

 نادات.  دیکەتوێژینەوەكە لەوە زیاتر بواری خستنەڕووی هونەرەكانی 

ئەدەبیی سەبكی عێراقی لە شیعرەكانی شاعیردا بە    دیکەیپاش سەروا وەكو تایبەتمەندییەكی     

 شێوەیەكی بەرچاو بەكارهێنراوە، بۆ نموونە دەڵێت: 

 دیسان بە هەوری نیسانی دونیا ڕەنگی ژەنگاری گرت

 دەشت و سەحرا كۆهساری گرت  گوڵ زەرد و سور هاتە دەرێ 

 بە دەرد و غەم  دیسان بە نەغمەی زیر و بەم، بولبول دەڵێ 

 . ( ٥٢وەفایی:لە تاوی غونچەی گوڵ بەدەم، ساز و سەمتوور و تاری گرت    )                

ئەگەر سەیری وشەی)گرت( بکەین لە هەرسێ نیوە دێڕ پاش سەروای دروستکردوە، پێش خۆی  

 دەگرێتەوە. سەروا بوونی هەیە، کە وشەکانی)ژەنگاری، کۆهساری و تاری( 

بەكارهێناوە،      ناسناو(ی  شیعرەكانی  هەموو  لە  ئەگەرنا  نەبێت  تەرا  و  تاك  ئەگەر  وەفایی 

تایبەتمەندییەكانی   لە  یەكێكە  شیعر  كۆتایی  لە  ناسناویش  عێراقی  دیکەیچەسپاندنی  ،  سەبكی 

جار ناسناوی خۆی بەکار هێناوە،   ٢٠٦دانە شیعر بە فارسی و کوردییەوە    ٢٢٠شاعیر لە کۆی  

کۆی   لە  کەواتە  نەهێناوە،  بەکاری  شیعر  سێ  لە  تەنیا  کوردی  شیعر    ١٣٢لە  جار    ١٢٩دانە 

بەکارنەهاتووە،    ١١جار بەکارهاتووە و    ٧٧شیعر    ٨٨بەکارهاتووە. لە زمانی فارسی لە کۆی  

  ٣جار ناوی خۆی بەکار هێناوە و لە  ٣دانەیان    ٢ەکان لە کۆتایی بەکارهاتووە،  زۆربەی شیعر 

هاتووە، ئەوانە لە جارێک زیاتر بەکارهاتوون ناسناوەکە لە سەرەتا و    جار بەکار   ٢دانەیکەیان  

 ناوەڕاست و کۆتاییدایە.

 خەرامان هات و چوو دڵبەر، ))وەفایی(( ما بە ناكامی

 . (٣٤٢ :وەفایی)      درێغا عومری شیرینم چ زوو هات و چ زوو ڕۆیی                         

لە هەندێ  بەڵكو  بەكارنەهێناوە،  ناسناوی  كۆتایی  دێڕی  لە  تەنیا  پێش    وەفایی  دێڕی  لە  شیعر 

 كۆتایی و هەندێكی تر لە دوو دێڕ پێش كۆتایی بەكاری هێناوە. 

 : تایبەتمەندییە هزرییەكان .  ٣.٢.٣

و      عیرفانی  هزری  باوبوونی  عێراقی  سەبكی  هزرییەكانی  تایبەتمەندییە  سەرەكیترین  لە 

ۆكی شیعرەكانی وەفاییشدا لە خزمەتی هزرە  ڕ سۆفیگەرییە لە شیعردا، بەشێكی بەرچاو لە ناوە

كە لە دەرەوەی هزری عیرفانین پێڕەوی    ، عیرفانی و سۆفیگەرییەكەدایە، تەنانەت ئەو شیعرانەشی

لە مۆدێلە عیرفانییەكە كردووە، بۆیە زۆرجار ئەستەم دەبێت شیعرە عیرفانی و ناعیرفانییەكان  

قی زەمینی هەیە و هەم مەعشوقی و یەكتر جیابكرێنەوە، وەفایی هەم مەعشلە دیوانی وەفاییدا لە  

ئاسمانی، زۆرجار لە دیوانەكەیدا ئەم دوو عیشقە ناناسرێنەوە و جیاكردنەوەیان لە نێوان زەمینی  

هزرییەكانی سەبكی   تایبەتمەندییە  لەگەڵ  دواجار  ئەمەش  دەبێت،  كارێكی سەخت  ئاسمانیدا  و 

ق تەنیا مەعشوقی حەقیقی یان ئاسمانی نییە،  و عێراقی دێتەوە، چونكە لە سەبكی عێراقیشدا مەعش

بەڵكو زۆرجار مەعشوقی زەمینیش دەبێت، ئەمەش شتێكی ئاساییە لە دیوانی عاریفاندا جیا لە  

عیشقی ئیلاهی عیشقی مەجازیش بوونی هەبێت، ئەوان خۆیان باوەڕیان بەوە هەیە كە )مجاز  

گەیشتن بە حەقیقەت و پێیانوایە تا سەرەتا لە عیشقی مەجازییەوە  رە حقیقە( مەجاز پردێكە بۆ  طقن

یەكەم  "  دەست پێنەكەیت ناگەیت بە عیشقی حەقیقی، ئەم حاڵەتە لای وەفاییش هەستی پێدەكرێت

ئەوینی وەفایی، ئەوینی خاڵ و پەرچەمی شیرینێكی تەشی بە دەستە، كە بە تاڵی پەرچەمی وەك  

خەیاتە خاوی، تاڵ تاڵی هەودای خەیاڵی كاڵی وەفایی دەهۆنێتەوە و لە بۆتەی ئەوینێكی خوداییدا  

كەی شیعری شەرق  و غەرب بە قەولی مەولانا:  ێ  ت  ئەوین، ئەم ئەلف و بێ  قاڵی دەكا... بەڵێ

هەڵدەكا كە سۆز    لاب اسرار خدایی" لە دڵی ناسكی ئەم شاعیرەی موكریان كۆچكاورێاسطر"این  

و جێی خۆی ئەدا بە مەعشوقێكی ئاسمانی     نگی خۆی دەگۆڕێ و گڕەكەی لە تەمەنی كامڵیدا، دە

یش بەهەمان  ی(. كەواتە وەفا٧  -   ٦:  ١٣٩٠)نەجاری"ئاسۆ"،    " و بەرەو ئاسمانی بوون باڵ دەگرێتەوە

پە مەجازدا  پردی  بە  لە  ڕشێوە  زۆر  بەشێكی  دواجار  بۆیە  حەقیقەت،  بە  گەیشتن  بۆ  یوەتەوە 

عیرفانییە حاڵەتە  ئەم  ڕەنگدانەوەی  وەفایی  ناوە  ،شیعرەكانی  بە  بووە  عیرفانی  ۆكێكی  ڕهزری 

 بەرچاو لە شیعرەكانی وەفاییدا بۆ نموونە دەڵێت: 

 لە عەكسی شۆخ و شەنگێكە، جیهان گوڵ گوڵ بە چەنگێكە 

 . (٦٧:وەفایی)   هەر ئەوراقی لە ڕەنگێكە، بەیانی حوسنی یەكتا كرد                         

بوون )وحدت   یئەم دێڕە شیعرە گۆزارشتە لە سەرەكیترین هزری عیرفانی كە بابەتی یەكێتی

وجود( و یەكێتی بوونی جوانی )وحدت وجود جمالی(یە، واتە وەفایی باوەڕی وایە كە هەموو  

گەردوون و بوون تەجەللای حەقە و هەموو گەردوون و بوون لە جەمالی حەق پەیدابووە و  

تەجەللای جوانی ئەوە و هەموو جوانییەكانی بوون و گەردوون دەگەڕێتەوە سەر جوانی حەق،  

)خودا( مەعشوقی حەقیقی وەفاییە و بۆ گەیشتن بە جوانی مەعشوقەكەشی ڕێگای عیشق  حەق  

( دێڕی ڕێگای عیشقی عیرفانیمان بۆ ڕووندەكاتەوە، كە عاشق لە  ١٦دەگرێتەبەر، لە غەزەلێكی )

ەو ڕێوڕەسمانەی كە دەبێت پێڕەویان بكات و پێیاندا تێپەڕێت تا  ڕێڕەوی عیشقە عیرفانییەكەیدا ئ

ڕەهەندە   كۆی  ڕادەیەك  تا  غەزەلە  ئەم  بگات،   دڵخوازەكەی  مەعشوقە  بە  بتوانێت  دواجار 

 سەرەكییەكانی هزری عیرفانی لەخۆدەگرێت و دەڵێت:  

 ریق العاشقین((طا ذئەی دڵ وەرە هۆشیارببە ))ه

 ریق العاشقین((طا ذمەحوی جەماڵی یار ببە ))ه

 لەم لاوە گریەی نای و نەی، لەولاوە خەندەی جامی مەی 

 ریق العاشقین((طا ذئاگر لە عالەم بەر بدەی ))ه

 لە چاوان بگرە خەو، بگری بە ناڵەی نیوە شەو  جارێ 

 . (١٧٥:وەفایی)         ریق العاشقین((طا ذتا بێتەدەر خورشیدی ئەو، ))ه                       

لە        عیرفانی  هزری  ئەمەش  كەواتە  داوەتەوە،  ڕەنگی  ڕوونی  بە  زۆر  وەفاییدا  شیعرەكانی 

هزری تایبەتمەندییە  لەگەڵ  گشتی  یەتەبایە  بە  عێراقی  سەبكی  شیعری  عێراقی.  سەبكی  كانی 

شیعرێكی عاشقانەیە و عیشق ڕۆڵی سەنتەرییەتی تیایدا دەبینێت، ئینجا ئەم عیشقە ئاسمانی بێت  

یان زەمینی، دیوانی وەفایش گێڕانەوەی حیكایەتی عیشقی وەفاییە و ئاگری عیشقی یارەكەی لە  

دەنگی    هەتا تەوقی سەری سووتاندوویەتی و وەك نەی بە بێ   ڕۆحی بەربووە و لە بەری پێ 

 دەسووتێت: 

 تا قەدەم ر ئاگری عیشقت لە ڕۆحم بەربووە سە                        

 . (٣٤وەفایی:)      سەدا   وەك نەیستان هەردەسووتێم مات و خامۆش بێ                     

دوا    عیشقە  هەر    ییئەم  و  بێت  دەرباز  لێی  ناتوانێت  وەفایی  وجوودی  لە  بەشێك  بووەتە 

 دەیسووتێنێت:

 لە سەر خاڵی نەبوو   چەند بە چەند گریام هەوای عیشقم   

 غەرقی تۆفان بووم كەچی تەسكینی سووتانم نەهات

 وەك ))وەفایی(( تا بەكەی بگریم بناڵێنم بڵێم: 

 . ( ٥٠وەفایی:)       ئەلئەمان سەر تا قەدەم سووتاوم و جانانم نەهات                           

دابڕان   و  دەبێتە حیكایەتی دووری  وەفایی  لە چەندین    ، مەعشوق  لەلێرەوە حیكایەتی عیشقی 

 شیعردا گوزارشت لەو دووری و دابڕانە دەكات و دەڵێت: 

 و ئیشتیاقت مامەوە   هێندە لەبەر ئاوری فیراق 

 . (٨١:وەفایی)    بوو بە كۆی زووخاڵ دەروونم، بوو بە خوێن جان و جگەر                    

لێكدابڕانەش دواجار بووەتە سەرچاوەی غەم و ناڵین لای وەفایی و دڵی بووە بە   یئەم دووری

 . منداڵێك و لە قوتابخانەی غەم دەخوێنێت

هەریەك لە بابەتەكانی عیشق و عیرفان و دووری و دابڕان و غەم بابەتی خودی و ویژدانین،       

  ، اعیرانی سەر بەم سەبكەشئەمەش خۆی یەكێكە لە تایبەتمەندییە هزرییەكانی سەبكی عێراقی،  

 شیعر دەكەنە مینبەرێك بۆ گوزارشت كردن لە ناخ و دەروونی خۆیان: 

 دڵ بە من ناكا لە بەر ئاوری دەروونم دێتە جۆش 

 . (٢٣٤:وەفایی)             تۆ كە سووتانت نەدیوە مەنعی گریانم مەكە                         

جیا لە بابەتە خودی و ویژدانییەكان، بایەخدان بە بابەتە عەقڵی و ئەبستراكتەكان تایبەتمەندییەكی  

 ی سەبكی عێراقییە. لەم لایەنەوە وەفایی لە دێڕێكدا دەڵێت: دیکە

 ))وەفایی(( گەر بە هەویای وەسڵی زاری دڵ مەدە زوڵفی

 . (١٠٢وەفایی: )      مەحاڵی عەقڵە جەمعییەت كە من ئاشفتە خاتر بم                            

وەفایی لەم دێڕە شیعرەدا بۆ گوزارشتكردن لە ناخی خۆی پەنا دەباتە بەر لۆجیك و ئەیكاتە  

   قەزیەیەكی مانیعەتولجەمع.

کەواتە لە ڕووی هزری تێکەڵبوونی هزری عیرفانی و چەمک و زاراوە عیرفانییەکان، کە یەکێکە     

  ١٢٢لەو بابەتانەی شاعیر لە شیعرەکانیدا گرنگییەکی زۆری پێداوە، بەڵگەمان بۆ ئەوە لە کۆی  

ین یان هزر و تێڕوانینی عیرفانی تیایدا ڕەنگیداوەتەوە، نەک بەدووای ئەوەبووب  ٤٨دانە شیعر  

تێڕوانیە   بەدەوری  شاعیر  هزری  تەواوی  بەڵکو  بدۆزینەوە،  عیرفانی  زاراوەیەکی  بە  تەنیا 

 عیرفانیەکەدا خوڵاوەتەوە و لە شیعرەکە ڕەنگیداوەتەوە. 

 ئەنجام .  ٤

زمان  . ٤.١ تایبەتمەندییە  زمانییەوە  ڕووی  وەفایدا  یلە  شیعرەكانی  لە  عێراقی  سەبكی  یەكانی 

زمانی عەرەبی و فارسی و  ڕەنگیداوەتەوە، زمانی شیعرەكانی زمانێكی تێكەڵە لە وشە و پەیڤی  

لە    ی دیکە وشە وزاراوەی عیرفان و سۆفیگەری و زانستە ئیسلامییەكان و زانستەكان  .توركی



   

 

 

 

  

[v9, i5, 2026] 165 

 

 

 

Soran University | Twejer | Volume:9, Issue:5, Apr 2026 

شیعرەكانی شاعیردا ڕەنگیداوەتەوە. بە گشتی زمانی شیعرەكانیشی زمانێكی نەرم و نیانە، ئەم  

 تایبەتمەندییانەش بریتین لە هەمان تایبەتمەندییە زمانییەكانی سەبكی عێراقی. 

زاڵە لە دیوانی وەفاییدا و زۆربەی شیعرەكانی    ێکیقاڵب  ، لە ڕووی ئەدەبییەوە قاڵبی غەزەل.  ٤.٢

بەم قاڵبە هۆنیوەتەوە، لەم غەزەلانەدا سوودی لە چەندین هونەری ڕەوانبێژی وەرگرتووە و پاش  

سەرواشی لە بەشێكی زۆر لە غەزەلەكاندا بەكارهێناوە و لە كۆتایی هەر غەزەلێكیش ناسناوی  

 ەدەبییەكانی سەبكی عێراقین. خۆی بەكارهێناوە، ئەمانەش لە تایبەتمەندییە ئ

لە ڕووی هزرییەوە هەموو ئەو هزرانەی بوونەتە تایبەتمەندییەك بۆ سەبكی عێراقی زۆر    . ٤.٣

ێن، هزری عیرفانی و سۆفیگەری پانتاییەكی بەرفراوانی  دربە ڕوونی لە شیعرەكانی وەفاییدا دەبین

لە دیوانی وەفاییدا داگیركردووە، شیعرەكانی بە گشتی گوزارشتن لە حیكایەتی عیشق و دووری  

و لێكدابڕانی لە مەعشوق، ئەمەش سیفەتێكی خودی و ویژدانی غەماوییان داوە بە شیعرەكانی  

خۆ  عیشقی  لە  گوزارشتكردن  بۆ  وەفایی  برشاعیر،  پەنای  و  دووەی  عەقلی  بابەتی  تەبەر 

بە   دیوانەكە  گشتی  بە  و  وەفایین  شیعرەكانی  نێو  زاڵی  هزری  هزرانە  ئەم  ئەبستراكتەكانیش. 

 . دەسوڕێتەوە  دازرانەئەم هبازنەی دەوری 

 لیستی سەرچاوەكان 

 ـ بە زمانی كوردی 

 پەرتووکەکان ـ  

(، شێوازی شیعرە كوردییەكانی پیرباڵ مەحموود، چاپی یەكەم،  ٢٠١٤ـ ئەحمەد، صافیە محمد ) 

 نووسەرانی كورد، هەولێر. یەكێتی 

چاپی دووەم،  دەزگای    (، مێژووی ئەدەبی كوردی، بەرگی چوارەم،٢٠١٠مارف )  ـ خەزنەدار،

 چاپ و بڵاوكردنەوەی ئاراس، هەولێر.  

( ئیبراهیم  ئاریانا  محەمەد،  خەبات  ٢٠١١ـ  ڕۆژنامەی  ئەدەبیەكانی  شێوازە  ،  ٢٠٠٦ـ    ٢٠٠٣(، 

 وەزارەتی ڕۆشنبیری و لاوان، هەولێر. 

(، دیوانی وەفایی، چاپی یەكەم، انتشارات كردستان،  ١٣٩٠ـ نەجاری )ئاسۆ(، موحەمەد سەعید )

 سنندج. 

 : گۆڤار - 

( جەبار  سیروان  ئەمین،  گ.  ٢٠١٤ـ  مەحویدا،  شیعرەكانی  لە  عێراقی   سەبكی  ڕەنگدانەوەی   ،)

 ، هەولێر. ٣٠ئەكادیمی كوردی ژ:

(، ڕەنگدانەوەی سەبكی عێراقی لە شیعرەكانی  ٢٠١٩جاسم)  هێمن  و   بارزان عەلی، محمد،  ـ پیرۆت

 حەریقدا، گ. زانكۆی ڕاپەرین، ڕانیە. 

 : ـ نامەی ئەكادیمی

(، ڕەنگدانەوەی تایبەتمەندییەكانی سەبكی عێراقی لە شیعرەكانی  ٢٠١٥ـ ئەحمەد، ڕزگار عەبدوڵڵا )

 )سافی( دا، نامەی ماستەر، فاكەڵتیی ئاداب، زانكۆی سۆران، سۆران. 

نالیدا،  ٢٠١١ـ خەلیل، زەینەب جەلیل ) لە شیعرەكانی  (، ڕەنگدانەوەی سەبكی عێراقی و هیندی 

 نامەی ماستەر، كۆلێژی زمان، زانكۆی سەڵاحەددین، هەولێر. 

 : ـبە زمانی فارسی 

ر فارسی، جلد اول، چاپ چهارم، امیر  ثور نط(، سبك شناسی یا تاریخ ت٢٥٣٥ـ بهار، محمد تقی )

 كبیر، تهران. 

 (، عرفان در غزل فارسی، چاپ دوم، علمی و فرهنگی، تهران. ١٣٨٩سید محمد )ـ ڕاستگو،  

 . (،سبك شناسی شیعر، چاپ نهم، فردوس، تهران١٣٨٢ـ شمیسا، سیروس )

 (، كلیات سبك شناسی، چاپ چهارم، فردوس، تهران.١٣٧٥سیروس )شمیسا،   ـ

ودكی تا شاملو، چاپ چهارم، جامی،  ر(، سبك شناسی شعر فارسی از١٣٩١، محمد )ضایی ـ غلامر

 تهران.

 (، سبك ادبی از دیدگاە زبان شناسی، چاپ اول، امیر كبیر، تهران. ١٣٩٣و )یا ضـ قاسمی، 

لاحات فن شعر و سبك  ط(، واژنامە هنر شعری ـ فرهنگ تفصیلی اص١٣٨٥ـ میر صادقی، میمنت )

 و ان، چاپ سوم، كتاب مهناز، تهران. ها و مكتب ها 

( الدین  میر جلال  و  ڕستمی  گوهر  كزازی،  و  نژاد  در سبك  ١٣٨٨ـ  معشوق  و  می  مقایسە   ،)

 خراسانی و عراقی، چاپ اول، شاپور خواست. 

 ـبە زمانی عەرەبی  

 (، الاسلوبیە و الاسلوب، دارالكتاب الجدید المتحدە، بیروت ـ لبنان. ٢٠٠٦عبدلسلام ) ـ  المسدی، 

 ،وفایی لدى   الكردي الشعر  في ي العراق الأسلوب  ياتتجل
 ملخص 

  مارسه   الذي  العميق  وللتأثير   الفارسي،   والأدب  الكردي   الأدب   بين  الممتدة  الأدبية  للعلاقة   انظر   
  التي  الأسلوبية  والخصائص  الأساليب   من  مجموعة  انتقلت   الكردي،   الأدبي  التراث   في   الفارسي   الأدب

  هذه   تهدف.  الكرد  الشعراء  نتاج   في  تجلياتها  وبرزت  الكردي،   الأدب  إلى  الفارسي  الأدب  في  ازدهرت
إلى الكشف عن    «،وفایی  لدى   الشعرالكردي   في  ي العراق  الأسلوب  ياتتجل  »  الموسومة   الدراسة، 

المنهج الوصفي    ی. ولتحقيق هذا الهدف، اعتمدت الدراسة علییمظاهر الأسلوب العراقي في شعر وفا
وحاول بيان أبرز خصائص هذا الأسلوب في الغزل الكردي لدى الشاعر. وفي ختام البحث،   التحليلي 

  انعكست   قد  الأسلوب  هذا   خصائص  وأن  العراقي،  الأسلوب  أتباع  من  عدي  ییتوصلنا إلى أن وفا
 .اللغوية والفكرية والأدبية الجوانب من  أشعاره، في واضحة  بصورة

 
الأدبية،    الكلمات  الخصائص  اللغوية،  الخصائص  الأدبي،  الأسلوب  العراقي،  الأسلوب  المفتاحية: 

 .ییالخصائص الفكرية، وفا
 
 


